
2023-2024 оқу жылы Шалқар қаласы

1. Шаттық шеңбері
Сіздерді шаттық шеңберіне шақырамын. Экранда көрсетілген балаңыздыздың есімі неге байланысты қойылғанын бір ауыз сөзбен айтып, сол есімнің бірінші әрпінен басталатын жақсы тілек айтуларыңыз керек.
· балам айдың жарығында дүниеге келгендіктен айдай сұлу болсын деп айсұлу қойған екен. Ай қабақты сұлу, ақылды болуларыңа тілектеспін.
· баламның есімін Ержан ер мінезді жан болсын дегені, жігіттер, сіздерге нағыз ер мінезді, қыз балаларға еліктей нәзік болуларыңа тілектеспін.
Әр тілектен соң 3 рет қол соғып қошеметтеп отырамыз.
«Біз бақытты жанұямыз» Суреттер әлемі
Ендігі кезекте тақтада балаларыңыздың өз отбасына байланысты салған суреттері бар, сол суреттерді кезепен тауып алуларыңыз керек. Ал балалар орындаңызға жайғасуға болады. (Музыка)
· Өз отбасыңыздың суретін қалай таптыңыз?
· сонымен өз балаларыңыздың суретін табуда қаншалықты қиын болды?
· Суреттерден отбасыңыздың суретін тапқаннан кейін қандай сезімде болдыңыз? 3-4 анаға
«Ұяшықтар» ойыны.( қызықты сұрақтар)
1. Балаңыздың туған күні?
2. Тәрбиеші апайының толық аты-жөні?
3. Балаңыз спорттың қандай түрін жақсы көреді?
4. Балаңыз қандай өлшемде аяқ киім киеді?
5. Балаңыздың досы кім?
6. Балаңыз қандай түсті жақсы көреді?
7. Балаңыздың бірінші тісі қанша айында шықты?
8. Балаңыздың сүйікті асы қандай?
9. Балаңыз сізді ренжіткенде, ең алдымен, қандай сөз аузыңызға түседі?
«Тілек шамы».
Тренинг туралы пікірлерін ортаға салу.
Құрметті ата-аналар, балалар. Біз сіздермен жанұядағы ата-ана мен балалар арасындағы қарым-қатынастың түрлі жақтарын тануға, жан- жақты талқылауға тырыстық. Отбасы, ұшқан ұя – жылылықтың, жылулықтың мекені. «Отбасы» атауының мәніне терең үңілер болсақ, оттың да үлкен маңызы бар екенін сеземіз.

Сондықтан оттың басы, ошағымыздың түтіні түзу болуы үшін «Тілек шамы» жаттығуын бір-бірімізге тілек айта отырып жүргізейік. Бір-бірімізге мына шамды бере отырып бүгінгі кездесуден алған әсерлеріңізбен бөлісіп, тренинг барысында айта алмай қалған ойларыңыз болса барлығыңыз да осы жерде айтуларыңызды сұраймын.
· Балаларыңызды бос жібермеңіз, қадағалаңыз. Егер, біз оларға назар аударатын уақыт тапсақ, балалар бізге өз қажеттіліктері мен қызығушылықтары туралы көп нәрсе айтып бере алады.
· Балалар ересек әлемнің бір бөлігі болуды армандайды. Еңбек оларға ойын сияқты ұнайды.
· Балалар ерте жастан бастап көптеген нәрселерді өз бетінше орындағысы келеді. Балаға бірдеңе істей білуге көмектесе отырып, сіз оған өз күштеріңізге сенім бересіз.
· Егер баланы әр заттың өз орны бар екеніне үйретсе, тиянақтылық пен жинақылық бойына сіңеді.
· Егер бала ойыншықты сындырса, оны тастамаңыз, оны түзетуге тырысыңыз және ол арқылы қызықты ойындар ойлап табыңыз. Яғни құндылықтарды түсіндіре біліңіз. Бірақ ойыншық қауіпті болса, пайдаланбаған жөн.
· Қорытынды. Адамның бауыр еті, жүрегі бала.Біз бүгін сіздермен ең қымбатты бала жаны жайлы ой бөлістік. Ол маңызды, өйткені ол енді ғана өмір деген ұзақ жолға сапарын бастады. Бұл жол - оны рухани байлыққа бастайтын таза және негізгі жол. Бұл жолды барлық нәрсенің басы болып табылатын үлкен әріппен жазылған МАХАББАТТАН бастау керек.

Әдістеме: Тренинг. «Біз бақытты жанұямыз!»
Мақсаты: Отбасы тәрбиесіндегі ата – ананың балаға тәрбиелік ықпалын арттыру, тәрбиенің ең тамаша жері отбасы екенін, олардың бала тәрбиесіндегі мүмкіндіктерінің жоғары екенін, баламен жақсы қарым - қатынас орнату, бала тәрбиесіне көп көңіл бөлудің маңыздылығын ашу.


Қатысқаны: Қатысқан 18


Қорытынды: Тренингке ата-аналар белсенді қатысты. Шаттық шеңберінде әр ата-ана өз балаларының есімінің неге байланысты қойғанын айтып берді. Өз балаларының мінез-құлықтарымен ерекшеліктері жөнінде де айтылды. Алдын-ала балаларға салдырған отбасы суреті бойынша ата- аналар өз балаларының суретін табу қажет еді. Бірақта кейбір ата-аналар өз балаларының суретін табуда қиындықпен қате тапты. 3-4 ата-анаға сұрақтарға қойылды. Әр баланың суреті бойынша ата-аналарға талдау айтылды. Әңгімелесу барысында өз тәрбиелеу жолдарымен бөлісті және қызығушылықпен балаларының суреттерін қарап танысып шықты. Тілек шамы арқылы әр ата-ана өз жылы лебіздерімен және алған әсерлерімен бөлісті.

Ұсыныс: Баланың тәрбиесіне қатысты мәселелерді шешуде жан-жақты нұсқаларды қарастыру. Бос уақытты балаға арнауға ата-аналарға нұсқау берілді.



Психолог: Шаштыбаева.К.Ұ
Балалардың мазасыздану деңгейін анықтауға арналған сауалнама
Г.П. Лаврентьев пен Т.М. Титаренко ( сауалнама ата-аналарға)

	№
	Сұрақтар
	Ия
	Жоқ

	1
	Шаршамай ұзақ уақыт жұмыс істей алмайды.
	
	

	2
	Оның назарын бір нәрсеге аудару қиын.
	
	

	3
	Кез келген тапсырма қажетсіз алаңдаушылық тудырады.
	
	

	4
	Тапсырмаларды орындау кезінде қысылып, қиналады.
	
	

	5
	Басқаларға қарағанда жиі ұялады.
	
	

	6
	Жиі шиеленісті жағдайлар туралы айтады.
	
	

	7
	Әдетте, бейтаныс ортада қызарып кетеді.
	
	

	8
	Қорқынышты түс көретініне шағымданады.
	
	

	9
	Оның қолдары әдетте суық және дымқыл болады.
	
	

	10
	Нәжісі жиі бұзылады.
	
	

	11
	Қобалжыған кезде қатты терлейді.
	
	

	12
	Тамаққа тәбеті жақсы емес.
	
	

	13
	Мазасыз ұйықтайды, қиналып ұйықтайды.
	
	

	14
	Ұялшақ, көп нәрсе оның қорқынышын тудырады.
	
	

	15
	Әдетте мазасыз, тез ашуланады.
	
	

	16
	Көбінесе көз жасын ұстай алмайды.
	
	

	17
	Күтуге нашар шыдайды.
	
	

	18
	Жаңа іске кіріскенді ұнатпайды.
	
	

	19
	Өзіне, қабілетіне сенімді емес.
	
	

	20
	Қиындыққа тап болудан қорқады.
	
	



ХАТТАМА


Сауалнама қоршаған ересектермен: ата-аналармен, тәрбиешілермен, мұғалімдермен әңгімелесу және олардың жауаптарын салыстыру арқылы мектеп жасына дейінгі және бастауыш мектеп жасындағы балалардың мазасыздану деңгейін анықтауға арналған.

Орындалу барысы:
Ата-аналар (тәрбиеші/мұғалім) 20 сұраққа жауап беруге шақырылады. Әрбір ұсынылған мәлімдемеге оң жауап 1 ұпаймен бағаланады. Ұпайлардың жалпы сомасы есептеледі, оның негізінде баланың мазасыздану деңгейі туралы қорытынды жасалады (жалпы сома неғұрлым көп болса, баланың мазасыздану деңгейі де жоғары болады).

Қорытындысы:

15	–	20	балл	мазасыздықтың	жоғары	деңгейін	көрсетеді.	Ата-аналар тарапынан мұндай балл жинаған бала болмады.
7 – 14 балл жинаған бұл тәрбиеленушілерде Молдабек София, Кожанелдина Зинеп, Асқат Айжұлдыз, Нурымбетова Адина, Нұртуған Алинұр, Анарбек Айлин - мазасыздық деңгейі ата-аналар жауабы бойынша орташа.
1 – 6 балл балл жинаған бұл тәрбиеленушілерде Нұрлан Раййана, Сүндетова Жұлдызай, Азим, Қарақат, Аққасен Жасмин, Юсиф Кәусар, Амандық Сезім, Құрманғали Әмина, Жаңбырбаева Мариям Жаңбырбаев Қамбар, Жақсылықова Раяна, Мергенбекова Іңкәр, Есенбай Жанарыс, Жеткерген Ахмет - мазасыздық деңгейі ата-аналар жауабы бойынша төмен.

Балаңыз мектепке дайын ба?

Ата-аналар! Бала мектепке барғысы келе ме? Қызығушылығы бар ма?
Осы сұрақтарға «иә» немесе «жоқ» деп жауап беру арқылы баланың білімі қандай деңгейде және мектепке барғанда нені білу керек екені анықталады.

Балаңыз мектепке дайын ба?
· Балаңыз мектепке барғысы келе ме?
· «Мектепке көп нәрсе үйренесің және онда оқу қызық» деген сөзіңіз оны қызықтыра ма?
· 30 минут ішінде балаңыз ойын жинақтап бір нәрсемен шұғылдана ала ма? (мысалы, конструктор жинау)
· Өзін танымайтын адамдардың арасында өзін еркін сезіне ме?
· Балаңыз сурет бойынша әңгіме құрағанда 5сөйлемнен артық құрай ала ма?
· Сіздің балаңыз бірнеше тақпақты жатқа айта ала ма?
· Сіздің балаңыз буындап немесе толық сөздерді оқи ала ма?
· 10-ға дейін тура және кері санай ала ма?
· Бір бірлікті алу немесе қосу сияқты қарапайым есептерді шеше ала ма?
· Қолына қаламды ұстай біле ме?
· Сурет салуды, оны бояуды жақсы көре ме?
· Желім мен қайшыны қолдануды біле ме? (мысалы, аппликация жасау)
· 1 минут ішінде 5 бөлікке бөлінген картинаны жинап үлгере ме?
· Үй жануары мен жабайы жануарларды атай ала ма?
· Балаңыз	түсініктерді	жинақтай	ала	ма?(мысалы	жуа	мен	сәбіз- көкеністер)
· Балаңыз өздігінен сурет салғанда немесе картина құрастырғанды жақсы көре ме?
· Балаңыз	өздігінен	нұсқаухаттағы	(инструкция)	сөздерді	түсініп, орындай ала ма?
Тестілеудің нәтижесі сұрақты мақылдау жауаптарының санынан белгілі.
Егер мақұлдау жауаптары көп болса:
15-18 балл- сіздің балаңыз мектепке дайын деуге болады. Сіз онымен уақытыңызды текке кетірмепсіз, егер мектепте қандай да бір қиындықтар кезіксе- ол тез шешілетін мәселе.
10-14 балл- сіз дұрыс жолдасыз, балаңыз көп нәрсені үйреніп қалды, ал сіздің ол сұрақтарға жауап бермеуіңіз- әлі де біраз тер төгу керек дегенді білдіреді. 9 және одан да төмен- балаңызға арнайы әдебиеттерді көп оқып беріңіз, оған уақытыңызды көбірек бөліңіз және балаңыздың нені істей алмайтынын біліп, соны алып кетуіне көмектесіңіз.
Бұдан басқа балаңызды үнемі қадағалап, біраз уақыт өткен соң мына сұрақтарға жауап беруге тырысыңыз- бұл сіздің балаңыздың қалай дамып келе жатқанын анықтауға көмектеседі.

ХАТТАМА
Баланың мектепке дайындық деңгейін анықтау үшін ата-аналарға арналған сауалнама сұрақтары. Бұл сұрақтар баланың математика, сауат ашу, қоршаған орта пәнінен білім білік деңгейін анықтау үшін көмекші құрал. Балалар мектепке тек интеллектуалды жағынан емес, психологиялық жағдайы да ескерілуі керек екені туралы айтылған. Балабақша тәрбиешілеріне арналған ата-аналарға берілетін тест сұрақтары болып саналады. Психологтарға да керекті мағлұмат.

Тақырыбы: «Менің балам қандай?»

2023-2024 оқу жылы Шалқар қаласы

Мақсаты: Қазіргі кездегі баланың дамуына, жеке тұлға болып қалыптасуына ықпал етіп, ата- ана тәрбиесінің әдіс-тәсілдерін жетілдіре отырып, жағымды қарым-қатынас орнату.
Керекті құралдар: түрлі түсті қағаз, қаламсап, желім, қиылған қолдардың суретін жабыстыратын ватман, күннің суреті салынған ватман, маркерлер.
Ұйымдастыру кезеңі.
Ата-аналармен сәлемдесіп, тренинг тақырыбымен таныстырамыз.
— Біздің бүгінгі сіздермен өткелі отырған тренингіміздің тақырыбы: «Менің балам қандай?»
Бала тәрбиесінің алғашқы алтын қазығы-жанұясы. Жанұялық тәрбие ата-анамен бала
арасындағы қарым-қатынастық жүйе. Олай болса, ата-ана осы жүйені ғылым мен өмір ретінде жан-жақты менгеру қажет. Ұлы данамыз Әл-Фараби ең бірінші білім емес, тәрбие берілуі
керек, тәрбиесіз берілген білім адамзаттың қас жауы дегені бәрімізге мәлім. Адамға тәрбиені ата-ана, мектеп, қоғам береді. Бала тәрбиесіндегі басты тұлға, алғашқы ұстаз – ата-ана. Шыр етіп сәби дүниеге келген сәттен бастап ата-анада қиын да, қыр-сыры мол үлкен қоғамдық міндет тұрады. Ол-бала тәрбиесі. Бала үшін үй ішінде ата-анадан артық тәрбиеші жоқ. Жас шыбықты қалай исең, солай өседі ғой. Ия, «Ұяда не көрсең ұшқанда соны ілесің» демекші, ата-ана тәрбиесі бала өмірінде үлкен із қалдырады. Баланың бойында барлық жақсы
қасиеттерді дарыту, тіпті жанында жүрген достарына дейін мән беру, табиғат сыйлаған дарыны болса дамыту, білім алуына жағдай жасау ата-атаның парызы.
II. «Қызықты сұрақтар» ойыны.
1. Балаңыздың туған күні?
2. Топ тәрбиешісінің толық аты-жөні?
3. Балаңыз спорттың қандай түрін жақсы көреді?
4. Балаңыз қандай өлшемде аяқ киім киеді?
5. Балаңыздың досы кім?
6. Балаңыз қандай түсті жақсы көреді?
7. Балаңыздың бірінші тісі қанша айында шықты?
8. Балаңыздың сүйікті асы қандай?
9. Балаңыз сізді ренжіткенде, ең алдымен, қандай сөз аузыңызға түседі?
III. Қимыл қозғалыс арқылы жауап беру
«иә» десеңіздер – қолдарыңызды шапалақтаңыз.
«жоқ» десеңіздер – аяқтарыңызды тарсылдатыңыздар.
1. Журнал бетіндегі мақалалардан, теледидардағы бағдарламадан тәрбиеге байланысты сұрақтарды тыңдап, қарап жүресіз бе?
2. Балаға тәрбие беру кезінде үйде ата-ана (жанұя) бірдей ықпал жасай ма?
· егер «жанұя» десеңіздер- жымиыңыздар.
· егер «қоршаған орта, қоғам» десеңіздер қолымызды алдыға созамыз.
3. Бала тәрбиелеу жауапкершілігі кімде деп ойлайсыз?
· егер «әке» десеңіздер – қолды шапалақтаңыз,
· егер «шеше» десеңіздер – қолды бұлғаймыз.
· егер «екеуі» десеңіздер – орнымыздан тұрамыз.
IV. «Менің балам қандай?» ойыны
Ойынның мақсаты: ата-ана баласын қалай жақсы көретінін көрсету.
Әр қатысушы қолының саусақтарын айналдыра сызып, әр саусаққа баласының атындағы әріптерін жазу керек. Ары қарай ата-ана әр саусақта жазылған әріптерден басталатын
баласының қасиеттерін айтуы керек. Саусақтың ортасына баланы жанұяда кімге теңейтінін салса болады. Саусақтар ватманға жабыстырылады.
V. «Балама қандай жылулық беремін?» ойыны
Күннің суреті салынған ватман. Сіз жылуыңызды беріп жатқан күнсіз. Сізден тарап жатқан шуақтарды қалай деп атайсыз. Ата-аналар шығып балаларына күн сияқты қандай жылулық беріп жатқандарын жазулары керек. Мысалы: «Мен баламды мейірімді, жылы сөздер айтып оятамын», «Мен балама күніне бірнеше рет жылы сөздер айтып аймалаймын», «Мен
мейірімдімін» т.с.с. Енді шуақты күнімізге қарайықшы. Ол да аспандағы күн сияқты өзінің

жылуын, мейірімін уақыт таңдамай, орын таңдамай сыйлап жатыр. Біз де, ата-аналар, өзіміздің балаларымызды ешқандай талап қоймай жақсы көруіміз керек.
VI. Аңыз «Мінсіз емес»
Ертеде бір су тасушының екі үлкен қыш құмырасы болыпты. Құмыраның біреуі жарық
болыпты, сол жарықтан бұлақтан ауылға жеткенше жарты суы ағып кетеді екен. Ал екінші құмыра мінсіз болыпты. Екі жыл бойы су тасушы ауылдастарына бір жарым құмырадан су тасыпты. Әрине, мінсіз құмыра өзінің жетістігін мақтаныш ететін. Ал жарық құмыра болса, өзінің жарты ісіне ұялып, байғұс болып жүретін. Бір күні құмыра су тасушыға былай дейді:
«Мен өзімнің тірлігіме ұяламын және сенен кешірім сұраймын. Не үшін ұяласың?
Менің бүйірімдегі жарығымнан су ағып тұрады. Сен өз жұмысыңды орындап жүрдің, бірақ менің кесірімнен жұмысыңның жарты нәтижесін ғана алдың» – деді құмыра. Сол кезде су тасушы:
Мынау жолдың жиегіндегі гүлдерге қарашы. Сен олардың арғы бетте емес, сен жақтағы бетте ғана өсіп тұрғанын байқадың ба? Мен сенің кемшілігіңді әрдайым білетінмін.
Күнде бұлақтан шыққаннан сен жолдағы гүлдерді жарық құмыраңнан аққан суыңмен суаратынсың.
Екі жыл бойы сол гүлдерге қарап мен қуанатынмын. Сенсіз бұл сұлулық болмас еді! Бұл аңызда қандай мағына жасырылған!
Балалардың бойында әр түрлі, жеке, есте қаларлықтай өздерінің қайталанбас қылықтары бар. Соларды тек сезе біліп, түсінуіміз керек.

«Баланы мектепке қалай дайындаймыз» Ата-аналарға арналған кеңес

[bookmark: 1_қыркүйектен_бастап_еліміздің_білім_орд]1  қыркүйектен  бастап  еліміздің  білім  ордаларында сабақ басталады. Осыған орай ҚР ДСМ Қоғамдық денсаулық сақтау ұлттық орталығының сарапшылары ата-аналарға балаларды мектепке қалай дайындау жөнінде кеңес берді.
[bookmark: Балаңыздың_қажетті_екпелердің_барлығын_а]Балаңыздың қажетті екпелердің барлығын алуын қадағалаңыз
Профилактикалық екпе егу күнтізбесі балаларды жұқпалы аурулардан тиімді қорғау үшін вакцина салуға оңтайлы уақытты анықтайды. Баланың уақытылы екпе алуы маңызды. Қарсы көрсетілімдері болмаған жағдайда, дәрігердің тексеруінен кейін жасына сәйкес барлық қажетті екпені салдыртқан жөн.

[bookmark: Мектепке_қажетті_киім-кешектер_сатып_алы]Мектепке қажетті киім-кешектер сатып алыңыз
Мектеп киімі мен құралдарына қойылатын нақты талаптар бар екендігін білесіз бе? Мысалы, қауіпсіз әрі сапалы мектеп портфелінің салмағы 1 кг аспауы қажет, оның ортопедиялық арқашасы мен жарыққа шағылысатын элементтері болуы керек. Бір оқу күніне есептелген барлық кітаптың жалпы салмағы құрал-саймандарымен бірге сөмкенің салмағын ескермегенде: I–II сыныпта — 1,5–2,0 кг; III–IV сыныпта — 2,0–2,3 кг; V–VI сыныпта — 2,3–3,0 кг; VII–VIII сыныпта — 3,0–3,5 кг; IX–XII сыныпта — 3,5–4,5 кг аспауы тиіс. Мектеп формасы баланың қозғалысын шектемейтініне және жыл мезгіліне сай келетініне	назар	аударыңыз.

[bookmark: Баланың_сабақ_оқитын_орнына_көңіл_бөліңі]Баланың сабақ оқитын орнына көңіл бөліңіз
Баланың денсаулығы жақсы болу үшін, ол қолайлы жағдайда оқуы керек. Баланың сабақ қарайтын орны жақсы жарықтануы тиіс, шам сол жақ бөлікте, егер балаңыз солақай болса – оң жақта орналасуы керек. Үстелдің биіктігі баланың бойына сәйкес болуы қажет, бойы 120 сантиметр болған жағдайда – үстелінің биіктігі 52 сантиметрден аспауы керек, ал бойы 120 сантиметрден асқан	жағдайда    –    60    сантиметр    болуы    керек.

[bookmark: Баланы_жеке-бас_гигиенасын_сақтауға_үйре]Баланы жеке-бас гигиенасын сақтауға үйретіңіз
Тамақ ішер алдында және дәретханадан кейін қолды жуу – баланы көптеген аурудан	қорғайтын	ең	қарапайым	ереже.

[bookmark: Балаға_күн_тәртібін_сақтауды_үйретіңіз]Балаға күн тәртібін сақтауды үйретіңіз
Күн тәртібі — бұл кез келген баланың салауатты өмір салтының маңызды бөлігі. Мектеп жасындағы балаға дұрыс ұйқы режимі және тұрақты үйлестірілген тамақтану режимі қажет. Мектеп оқушыларына арналған түнгі ұйқының нормасы: 1-4 сыныпта – 10-10,5 сағат, 5-7 сыныпта – 9,5-10 сағат, 8-
9 сыныпта – 9-9,5 сағат, 10-11 сыныпта – 8-9 сағат. Бірінші сынып оқушылары күндіз шамамен 2 сағатқа дейін ұйықтап алу қажет. Мектеп жасында төрт рет тамақтанған жөн, әр 4 сағат сайын тәуліктік рационды бірдей бөліп тамақтану қажет: таңғы ас – 25%, екінші таңғы ас – 20%, түскі ас – 35%, кешкі ас – 20%.

[bookmark: Психологиялық_тұрғыдан_мектепке_дайын_бо]Психологиялық тұрғыдан мектепке дайын болыңыз
Психологиялық жайлылық балалар үшін де, ата-аналар үшін де маңызды. 1 қыркүйекті күйзеліссіз қарсы алыңыз. Тыныштық сақтап, мектепке әзір болыңыз!
Жалпы, бұл қарапайым ережелерден бөлек, ең бастысы – балаңызды көбірек бауырыңызға басып, құшақтауды ұмытпаңыз. Бұл оларға қорғаныш сезімі мен сенімділік береді. Балалар ата-анасы өзін жақсы көретінін, түсінетінін, қолдайтынын біліп, сезетін болады. Балаңызды сабақтағы үлгеріміне және академиялық жеңістеріне қарамастан жақсы көріңіз!








Психолог: Шаштыбаева.К.Ұ
Бала мен ата-ана бірлескен психо-коррекциялық тренинг


1. Танысу. «Өрмекшінің торы»

Ойын: Бала мен ана арасындағы көз жұму арқылы ойнатылады. 
«Қолынан танып біл!»
Нұсқау: Көздері байлаулы аналары балаларын тауып алулары керек.
Талдау: 
1.Сізге балаңызды табуға не көмектесті?
2.Балаңыздың қолынан ұстағанда не сезіндіңіз?



«Дыбыстық жаттығу»

Нұсқау: Психологтың нұсқауы бойынша берілген әріптерді хормен қайталау. Психолог айтылған әріптердің адам ағзасы үшін маңыздылығын түсіндіреді.

А – дыбысы, барлық ағзаның жұмысын жақсартады
Е – дыбысы, қалқанша безінің жұмысын күшейтеді
И –ми, көз, құлақ, мұрынның жұмысын жақсартады
О –жүрек және өкпенің жұмысын белсендіреді
Х- барлық ағзамыздың тазаруына көмектеседі
Ха – ха – көңіл күйді көтереді.


1. «Үй, жол, жылан, бокал, шалбар және орамал» диагностикасы
Ата-аналарға мынандай ережелерді қадағалап отырып сурет салатындығы ескертіледі:
· Сурет салу тапсырылғанда, «Қалай саламын? Суреттер қандай болу керек?» деп сұрауға болмайды: өз қалауларыңыз бен шешімдеріңіз бойынша салу керек.
· Суреттерді тез салу керек, өйткені оларды салуға уақыт өте аз беріледі.
· Суреттерді салғанда, басқалардың суреттеріне қарауға болмайды.
Осыдан кейін ата-аналарға үй, жол, жылан, шарап ішетін бокал, шалбар мен әйелдердің басына тағатын орамалды кезекпен салуға тапсыру керек: әр затты салуға мейлінше аз уақыт беріп (5-10 сек), ата-аналарды асықтырып, жұмыстарын жеделдетіп отырған жөн.
Ата-аналар салынып біткен суреттерін бір-біріне көрсеткеннен кейін, психолог олардың мынандай мағына білдіретіндігін айтады:
Үй – адамның өзін-өзі бағалау деңгейін көрсетеді.
Үйдің суреті кең әрі биік болса, онда бұл ата-ана өзін-өзі бағалау деңгейі жоғары деп есептеуге тұрарлық.
Үйдің есік-терезелері бар болса онда бұл ата-ана – қарым-қатынасқа ашық адам.
Үйдің есігі ашық болып немесе оның тұтқасы бар болатын болса, бұл жәйт ата-ананың қонақжай екендігін білдіреді.
Жол – адамның қарым-қатынасқа қандай деңгейде араласатындығының айғағы.
Жол кең, әрі үйдің есігінен басталатын болса, бұл адамның қарым-қатынасқа бейім және қонақжай екендігін көрсетеді.
Жол тар немесе үйдің қасынан (үйге бұрылмай) өтіп жатса, онда бұл жәйт адамның қарым-қатынасқа оңай кірісіп кетпейтіндігін білдіреді.
Жылан – «Басқа адамдардың мен туралы пікірі қандай?» деген сұраққа өзіңіздің қалайша жауап беретініңіздің айғағы.
Жылан үй жаққа қарап тұрса әрі оның айрық тілі аузынынан көрініп тұрса, онда Сіз «Басқалардың мен туралы пікірі жақсы емес: олар күні бойы мені жамандаудан басқа іспен айналыспайды екен» деген ойдасыз.
Жылан үй жаққа қарап тұрмаса, онда, онда Сіз «Басқалардың мен туралы ойы жаман емес» деген ұстанымдасыз.
Бокал – адамның ішімдікке деген көзқарасын білдіреді.
Бокалдың суреті кішкене болып, оның іші бос болса, онда мұны салған адамның ішімдікке немқұрайды болғаны.
Шалбар мен орамал – ата-аналардың түсінігіндегі ер адамдар мен әйелдердің дәрежесін көрсетеді.
Шалбардың суреті орамалдан биік тұрса, онда ата-ана өмірде ер адамды әйелдерден жоғары санайды деген сөз.

2. «Бес саусақ»
Мақсаты:Ата-аналардың тренингтен алған әсерлерін байқау.
Барысы:Ата-аналарға ақ  парақ таратылады,оған өз қолдарын бастырып салып,әр саусаққа қандай әсер алғандарын жазады.
Бас бармақ-бәрі маған маңызды қызықты болды
Балан үйрек-маған қиын болды ұнаған жоқ
Ортан терек-маған бір нәрсе жеткіліксіз болды
Шылдыр шүмек-менің көңіл күйім жақсы болды
Кішкентай бөбек-менің ұсынысым...


3. «Дыбыс шығармай айғайлау» жаттығуы.
Психолог: «көзіңді жұмып, үш рет терең және қатты дем ал. Өзіңе ешкім кедергі жасамайтын, тыныш та жанға жайлы жерге бара жатырмын деп ойла. Өзіңнің жүйкеңе тиетін, сені жиі ызаландыратын бір адамды есіңе түсір. Бұл адам сені одан бетер ашуландырып жатыр деп елестет. Оған деген  ашуың күшейе түссін. Ашуың шырқау шегіне жеткен кезде тоқта. Енді ол кісі сені бұдан бетер ашуландыруға болмайтынын түсінуі тиіс. Бұл үшін сыныпта ешкім естімейтіндей етіп, алайда бар күшіңмен айғайла. Яғни ішіңнен айғайлау қажет. Мүмкін, «Болды! Жетер! Жоғал!» деп айқайлайтын шығарсың. Аузыңды мейлінше ашып, ішіңнен барынша қатты айғайла. Бұл сырт көзден таса орында сенен басқа ешкім жоқ, сені ешкім естімейді. Тағы бір рет, манағыдан да қатты айқайла. Ал жақсы, сонымен жетер… Енді өзіңе күн көрсетпей жүрген адам туралы қайтадан ойлан. Ол адамның өзіңе тиіспеуі үшін не істей алатыныңды көз алдыңа елестет. Қиялыңда өзіңді қинамауы үшін, ол адамға не істейтініңді ойластыр. 

«Жүректен-жүрекке»
Психолог: «Міне, қоштасатын да сәт жетті. Біз сіздермен жанұядағы ата-ана мен балалар арасындағы қарым-қатынастың түрлі жақтарын тануға, жан-жақты талқылауға тырыстық. Отбасы, ұшқан ұя – жылылықтың, жылулықтың мекені. «Отбасы» атауының мәніне терең үңілер болсақ, оттың да үлкен маңызы бар екенін сеземіз. Сондықтан оттың басы, ошағымыздың түтіні түзу болуы үшін «Тілек шамы» жаттығуын бір-бірімізге тілек айта отырып жүргізейік. 
«Тілек шамын» жағамын. Бұл шамды жаққан себебім әрқашан алдарыңыз осы жарық шырақ секілді ашық, жарық болсын, оттарыңыз сөнбесін деймін. Бір – біріне тілек айту. 
Қорытынды: Құрметті ата-аналар бала тәрбиесі ешқандай үзіліс, демалыс дегенді білмейді. Олай болса отбасыңызда балаға әрдайым жылы сөздер айтып, дұрыс тәрбие беруге ат салысайық.
Жүректен шыққан тілектеріңіз әрдайым жер бетіндегі балаларды қолдап желеп-жебеп жүрсін дегім келеді.

Мен былай дегім келеді:
Әлемнің бір адамы ретінде
Ақ жүрегіммен сөз беремін
Өзіме, жанымдағыларға
Күннің шуағын, гүлдің нәзіктігін сыйлаймын.
Қараңғыны нұрландырамын,
Суықты жылытамын.
Дәл қазір маған қиын болғанмен жасымаймын,
Әр күні өзімнің жан дүниемді
Тазартуға тырысамын.
Менің жүрегім қуанышқа, махаббатқа,
Мейірімге бөленеді.
Келер күннің шұғылалы боларына сенемін,
«Мен қатігездікке қарсымын» дегім келеді.
Ата-аналар алтын уақыттарыңызды бөліп келгендеріңізге көп рахметімізді айта отырып, отбасыларыңызға бақыт нұры шашыла берсін дегім келеді. Сау болыңыздар!

